
An application is a type of technology that is designed to
make things easier for people to use. It has now been
broadened in the area of learning, particularly in terms of
language vocabulary. The Mufradati application is an
Arabic vocabulary software designed for UiTM Kedah
students. It becomes necessary for UiTM students to master
Arabic terminology. Therefore, the purpose of this study is to
discuss Mufradati's acceptability by UiITM Kedah students in
terms of its application in Arabic vocabulary learning. This is a
quantitative case study. The study sample consisted of 155
respondents. Data was collected by a questionnaire and
analyzed descriptively using percentages, means, and
frequencies. The findings indicate that UiTM Kedah students
have a favorable attitude toward the Mufradati application.
This demonstrates that technological components are highly
significant when it comes to vocabulary development. This
program provides students with an alternate way to study
Arabic language independently and flexibly.

Aplikasi adalah salah satu teknologi yang direka untuk
memudahkan seseorang menggunakannya. la kini telah
diperluaskan dalam dunia pembelajaran, terutamanya
yang melibatkan aspek perbendaharaan kata bahasa.
Aplikasi Mufradati adalah aplikasi perbendaharaan kata
Arab yang dibangunkan untuk pelajar UiTM Kedah. la
menjadi keperluan bagi pelajar UiTM dalam mempelagjari
perbendaharaan kata bahasa Arab. Oleh itu, kajian ini
bertujuan untuk membincangkan penerimaan Mufradati
oleh pelajar UiTM Kedah terhadap aplikasi Mufradati dalam

pembelajaran kosa kata bahasa Arab. Kajian ini adalah
kajian kuantitatif dalam bentuk kajian kes. Sebanyak 155
responden digunakan sebagai sampel kajian. Data
diperoleh daripada soal selidik dan dianalisis secara
deskriptif, melibatkan peratusan, min, dan frekuensi.
Keputusan menunjukkan bahawa pelajar UiTM  Kedah
menerima aplikasi Mufradati dengan baik dan positif. Ini
menunjukkan bahawa elemen teknologi sangat relevan
apabila diterapkan dalam pembelajaran perbendaharaan
kata. Dengan adanya aplikasi ini, ia menjadi alternatif bagi
pelajar untuk mempelagjari kosa kata Arab secara bebas
dan fleksibel.

©2025 UiTM Kedah. All rights reserved.

1. Pengenalan

Salah satu bahasa asing yang memerlukan pengetahuan tentang perbendaharaan
kata adalah bahasa Arab yang menjadi cabaran kepada sesiapa yang ingin mempelajarinya.
Kosa kata berfungsi sebagai asas pemahaman sesuatu bahasa. Supriadi dan Haslinda (2022)
ada menyuarakan pandangan bahawa kosa kata ialah aspek penting dalam pembelajaran
bahasa Arab kerana ia teras bahasa. Dalam satu pandangan lain dinyatakan bahawa pelagjar
sering menghadapi masalah menghafal perkataan, memahami makna dalam pelbagai konteks
dan penggunaan perkataan dengan betul dalam ayat (Rifai, 2021).

Era revolusi perindustrian 4.0 yang dicirikan oleh globalisasi dan integrasi feknologi telah memberi
implikasi kepada dunia pendidikan. Pendidikan 4.0 kini bertujuan mencipta peluang baru melalui
kombinasi kreatif inovatif antara manusia dan teknologi serta persekitaran pembelajaran inovatif
dan kreatif. Persekitaran pembelajaran ini bukan sahaja mendorong pelajar untuk memperoleh
maklumat dan kemahiran yang diperlukan, tetapi ia juga memberi inspirasi kepada mereka
untuk mencari sumber bagi mempelajari perkara-perkara tersebut. Pemilihan strategi berubah-
ubah selari dengan peredaran masa (Caratozzolo et.al, 2023).

Perkembangan teknologi menyebabkan dunia moden kini berubah, memerlukan penyesuaian
metodologi pembelajaran kepada generasi sekarang khususnya dalam pembelajaran kosa kata
bahasa Arab. Penggunaan teknologi kini membantu mempercepatkan proses memperoleh
kamus bahasa Arab. Perubahan ini juga menekankan signifikan pemilihan pendekatan yang
selaras dengan keperluan generasi semasa dan kemajuan teknologi. Penggunaan teknologi
bukan sahdgja membantu pelojar mempelajari bahasa dengan lebih cepat, malah
membekalkan mereka dengan kemahiran digital yang berguna yang diperlukan dalam dunia
hari ini. Menurut Srivani et al. (2022), pelajar boleh memperoleh kemahiran kosa kata lebih cepat
dan cekap dengan menggunakan aplikasi mudah alih, perisian pembelajaran interaktif dan
platform e-learning yang memanfaatkan Al.

Pelbagai faktor seperti latar belakang pendidikan, strategi pengajaran yang digunakan dan
kaedah pembelajaran yang sedia ada mempengaruhi kemampuan untuk menguasai kosa kata
Arab. Pelgjar yang mempunyai asas kukuh dalam bahasa-bahasa lain atau yang terdedah
kepada bahasa Arab sejak kecil mungkin mempunyai penguasaan lebih positif. Pelajar yang
kurang akan berasa terbeban dan menganggap bahasa Arab ialah bahasa yang sukar
dipelajari. Antara faktor mempengaruhi ialah latar belakang pelajar dan kaedah pengajaran.

Strategi pengajaran dan latar belakang pelajar adalah dua elemen yang mempengaruhi. Latar
belakang yang berbeza mungkin menyebabkan pelajar mempelagjari bahasa Arab pada tahap
kemahiran yang berbeza-beza. Kaedah pengajaran interaktif dan menggunakan teknologi
moden seperti aplikasi pembelajaran bahasa boleh membantu meningkatkan minat dan
kefahaman pelagjar (Rifai, 2021).

2. Pernyataan Masalah

Perbincangan yang melibatkan aspek kosa kata Arab secara khususnya seringkali
menjadi tajuk utama perbahasan secara hangat dalam kalangan pengkaiji bahasa dan ilmuan
akademik. Hal ini kerana pembelajaran yang melibatkan aspek kosa kata ialah satu proses
pembelajaran dan penguasaan secara berterusan tanpa noktah. Perbahasan berkaitan kosa
kata Arab khususnya dapat diaomati dalam kajian-kagjian yang telah direalisasikan oleh para
pengkaiji dan penyelidik.

Pengetahuan tentang perbendaharaan kata Arab dalam kalangan pelajar bahasa Arab di
peringkat sarjana muda institusi awam telah dibincangkan oleh Samah et al. (2023) dalam satu
kajian. Penemuan kagjian menunjukkan bahawa perbendaharaan kata pelajar adalah berada
pada tahap lemah. Beberapa kaedah dicadangkan untuk menangani isu ini, salah satunya
adalah penggunaan pendekatan pembelajaran kosa kata. Strategi tersebut bertujuan untuk
menilai prestasi pelajar dan tahap penguasaan perbendaharaan kata menggunakan kata-kata

yang telah dipilih dan disaring.

Aluwi dan Abdul Ghani (2023) dalam kajiannya membincangkan aspek penguasaan kosa kata
penulisan bahasa Arab dalam kalangan pelajar Sekolah Menengah Agama di Terengganu.
Penguasaan kosa kata Arab berkait rapat dengan kemahiran menulis. Antara cara yang diambil
bagi meningkatkan kemahiran menulis ialah penguasaan kosa kata. Pelaksanaan akfiviti
pengajaran pembelajaran bahasa Arab adalah berpusatkan pelajar. Kesinambungan daripada
aktiviti yang tersebut memberikan pengalaman pelajar terhadap kemahiran menulis bahasa
Arab dengan penguasaan kosa kata.

Norillah et.al (2023) membincangkan tentang beberapa faktor mempengaruhi penguasaan
kosa kata pelajar. Penguasaan kosa kata yang baik memberikan implikasi terhadap kemahiran
berkomunikasi dan usaha pelajar menguasai bahasa. Penguasaan kosa kata yang baik dalam
kalangan para pelajar disebabkan beberapa faktor utama seperti psikologi, faktor pengajaran
dan pembelajaran serta faktor kemahiran bahasa. Faktor-faktor lain juga furut dikenalpasti
mempengaruhi kejayaan dalam pembelgjaran bahasa iaitu faktor diri pelgjar, faktor guru,
persekitaran pembelajaran dan sosial.

Senario yang diutarakan oleh para pengkdiji tersebut dapat dikaitkan dengan situasi yang wujud
dari kalangan pelajar UiTM melibatkan aspek penguasaan kosa kata yang kurang baik. Aspek
pembelajaran kosa kata bahasa Arab menjadi perkara dominan yang seharusnya diberikan
perhatian untuk mengenal pasti dan menghuraikan isu pembelajaran kosa kata dari persepsi
pelajar-pelajar. Perkara ini disokong dengan kenyataan Zulkepli et.al (2023) menyebut bahawa
kelemahan kosa kata dapat dilihat melalui penghasilan skrip-skrip lakonan (role-play) yang
dihasilkan pelajar kurang memuaskan. la gambaran kepada tahap penguasaan kosa kata para
pelajar. Penguasaan pelajar terhnadap kosa kata yang dipelgjari menjadi kunci dan langkah
pertama memahami bahasa tersebut sertfa menguasai tajuk pembelajaran dengan baik. Oleh
itu, kajian ini bertujuan untuk membincangkan penerimaan para pelajar UiTM Kedah terhadap
aplikasi Mufradati dari aspek pembelajaran kosa kata Arab.

3. Tinjauan Literatur

Hasil tinjauan lepas mendapati variasi kajian melibatkan aplikasi kosa kata dalam aspek

pembelajaran bahasa Arab. Moh. Yusof Efendi dan Ahmad Suyuthi (2023) dalam kajiannya
membincangkan penerapan kosa kata dalam pembelgjaran bahasa Arab yang dikendali
sebagai aplikasi Solite Kids. Ini adalah aplikasi untuk kanak-kanak yang dibangunkan dan
termasuk lebih daripada 90 permainan pendidikan untuk mengajar kanak-kanak dari awal
kanak-kanak, tadika dan sekolah rendah. Aplikasi ini mengandungi elemen yang
menggabungkan visual dalam bentuk imej dan bunyi serta menggunakan latar belakang yang
indah supaya anak-anak fidak bosan mendengar dan meniru perbendaharaan kata bahasa
Arab. Akfiviti pembelajaran jenis ini disokong oleh teknologi sebagai alat pembelajaran
berkonsepkan pembelajaran dengan telefon bimbit. Ini adalah satu langkah ke hadapan dalam
era teknologi 4.0 hari ini yang lebih cenderung kepada penggunaan peranti. Dalam pengertian
ini, aplikasi Solite Kids ini boleh digunakan sebagai pilihan pembelajaran untuk pelajar supaya
proses pembelajaran dapat dinikmati dengan mudah dan hiburan.
Giatika dan Firman (2023) dalam kajiannya mengulas tentang aplikasi interaktif pembelajaran
bahasa Arab yang digunakan dalam teknologi masa kini. Dengan kemajuan teknologi, Android
ialah sistem pengendalian yang paling banyak digunakan untuk peranti mudah alih. Aplikasi
pembelajaran berasaskan Android digunakan sebagai media pembelajaran dengan ciri yang
mudah difahami oleh pengguna. Antara ciri-ciri yang dimaksudkan ialah kemudahan
mengakses butang yang diingini. Kagjian ini menghasilkan aplikasi bahasa Arab berasaskan
Android dan mempunyai ciri visual yang tersendiri serta sarat dengan akfiviti dan visual. Aplikasi
ini dibangunkan berdasarkan mata pelajaran yang akan digjar di sekolah. Aplikasi akan diuji
terlebih dahulu, bertujuan untuk pakar atau guru yang mengajar bahasa Arab. Percubaan ini
bertujuan untuk menjana pemikiran tentang pembelagjaran bahasa Arab pada Android di
sekolah. Hasilnya, ujian aplikasi ini menunjukkan keperluannya untuk menyokong pembelajaran.

Dalam kajian Putri (2023), terdapat perbahasan tentang penggunaan aplikasi Kahoot untuk
meningkatkan kosa kata bahasa Arab di sebuah sekolah. Menurutnya, inovasi pada abad ke-21
dalam dunia pendidikan semakin berkembang untuk melakukan revolusi dalam pembelajaran
dengan teknologi. Aplikasi Kahoot ialah salah satu platfom kreatif dan inovatif yang boleh
digunakan oleh guru dan pendidik. Justeru, pemerhatian dibuat terhadap sebuah sekolah iaitu
SMA IslamAl-Falah Kota Jambi untuk menilai penerimaan pelajar terhadap aplikasi pembelajaran
kosa kata bahasa Arab. Hasil kajian menunjukkan penggunaan aplikasi memberi kesan yang
berkesan terhadap hafalan kosa kata bahasa Arab bagi pelajar sekolah. Penggunaan aplikasi
Kahoot memberi impak positif kepada hasil pembelajaran bahasa Arab dan juga meningkatkan
kebolehan aktif pelajar menghafal kosa kata bahasa Arab.

Zainuddin et al. al (2023) dalam satu kagjiannya mengulas tentang kemudahan menggunakan
aplikasi bernama My Arabiy Game untuk belajar bahasa Arab di sekolah. Aplikasi My Arabiy
Game ini menawarkan banyok faedah kepada guru bahasa Arab kerana platfom ini
menyediakan kandungan yang tepat dan konsisten dengan program JAIS. Strukturnya jelas,
menarik dan mudah difahami, membantu pelajar meningkatkan pemahaman mereka tentang
pelajaran bilik darjah. Aplikasi ini juga mungkin berfungsi sebagai alat belajar kendiri yang
membolehkan pelajar menggunakannya di luar bilik darjah tanpa bantuan guru dan kemudian
menyatukan maklumat linguistik mereka. Guru seharusnya memberi tumpuan kepada strategi
PdP berpusatkan pelgjar untuk meningkatkan motivasi pelajar mempelajari bahasa Arab.
Aplikasi My Arabiy Game boleh berguna dalam proses ini kerana ia menggalakkan interaksi
antara guru dan pelajar serta menawarkan faedah yang berbeza kepada pengguna.

Kajian Nisa (2023) memfokuskan kepada kandungan pembelajaran kemahiran mendengar
dalam aplikasi Fun Easy Learn dalam bahasa Arab berdasarkan piawaian ACTFL. Aplikasi ini
bertujuan untuk membantu pelajar menguasai kemahiran mendengar mereka kerana orang
ramai secara semula jadi memahami bahasa orang lain melalui kemahiran mendengar. Aplikasi
Fun Easy Learn ini sesuai untuk pemula pertengahan dan lanjutan mengikut piawaian ACTFL dan
menyediakan bahan yang disesuaikan dengan situasi sosial pengguna. Kandungan direka untuk
membantu pelajar menerima dan memahami apa yang mereka dengar.

Abdullah et.al (2023) menjalankan tinjouan dalam kalangan pelgjar berkaitan keberkesanan
penggunaan aplikasi Kahoot dalam pengajaran dan pembelajaran. Aplikasi Kahoot ialah alat
bantuan pendidikan popular yang menarik minat pelajar untuk menggunakannya. la satu
bentuk aplikasi permainan yang dibentuk dan para guru atau pensyarah menyediakan soalan
dalam portal tersebut. Hasil tinjouan dalam kalangan pelajar tentang penggunaan aplikasi bagi
kod al-adab al-arabi al-hadith dan sejarah Islam dan tamadun menunjukkan kesan positif
terhadap pembelajaran. Ini membantu untuk memahami dengan jelas pengajaran kursus. Dari
perspektif kebolehgunaan, aplikasi Kahoot meningkatkan penglibatan guru, mengurangkan
kebosanan serta meningkatkan kelgjuan pemikiran dan penumpuan. la juga furut membantu
mengenalpasti kesilapan, mengurangkan tekanan tindak balas dan membantu dalam ingatan
kandungan kuliah yang lebih mudah berbanding kaedah tradisional.

Dewi etf.al (2023) membincangkan penggunaan aplikasi Tiktok dalam pengajaran bahasa Arab
yang merangkumi aspek fonetik. Pembelajaran bahasa Arab diamalkan secara meluas dan
dikongsi di rangkaian sosial terutamanya di TikTok. Platfom ini membolehkan pengguna
mencipta dan berkongsi video, menjadikannya medium hiburan yang popular. Kesilapan fonetik
semasa mempelajari bahasa Arab di TikTok adalah minimum, memudahkan pelajar dan orang
awam memahami pertuturan tersebut. Walau bagaimanapun, sesetengah akaun atau
pencipta mungkin tidak menumpukan pada penyediaan bahan yang fidak diminati pelajar
untuk mempelajari bahasa Arab. Kandungan yang memfokuskan kepada kemahiran bahasa
Arab boleh memudahkan pelajar belajar terutamanya apabila mereka menghadapi kesukaran.
Kandungan ini boleh menjadi pilihan bagi mereka yang menghadapi masalah bahasa Arab.

Rosalinda dan Muhammad (2023) mengulas tentang pembelajaran bahasa Arab melalui saluran
media, termasuk aplikasi Canva. Inovasi dalam dunia pembelajaran di era globalisasi sangat
diperlukan terutama melibatkan media pembelajaran. Media pembelajaran berfungsi sebagai
alat pengajaran dan pembelajaran yang digunakan oleh pendidik. la juga dianggap sebagai
pembantu atau fasilitator dalam proses pembelajaran berterusan atau berterusan. Hasil carian
menunjukkan bahawa bahan pembelajaran bahasa Arab dengan aplikasi Canva sangat serasi.
Ini kerana bahan pembelojaran yang disampaikan secara berurutan dan mudah difahami,
dilengkapi dengan audio bagi memudahkan pelajar mengikuti pelajaran dan tidak bosan. ini
menggambarkan bahawa media tersebut sangat berkesan, inovatif dan berguna dari segi
pembelajaran serta dapat meningkatkan motivasi untuk belagjar.

Dalam kajian Panjaitan dan al-Rasyid (2023), dikemukakan pembangunan media pembelajaran
komik Arab berasaskan Canva. Penyelidikan berbentuk Research and Development (R&D) ini
dijalankan bersama pelajar yang menghasilkan produk dalam bentuk komik Arab (KOBAR) yang
mengadaptasi aplikasi Canva. Hasil kajian terhadap perkembangan komik Arab berasaskan
Canva merumuskan ia diiktiraf sebagai platfom pembelajaran bahasa Arab. Satu ujian kesahan
kebolehlaksanaan dilakukan oleh pakar media menunjukkan keputusan purata sebanyak 79%
dan ujian pengesahan kebolehlaksanaan yang dilakukan oleh pakar bahan menunjukkan
keputusan purata sebanyak 96%. Pembangunan media komik Arab (KOBAR) menunjukkan
keputusan ujian guru Arab dengan purata skor 95% dan pelajar dengan purata skor 94%. Oleh

itu, komik Arab (KOBAR) berasaskan Canva boleh diaplikasikan kepada media pembelajaran
bahasa Arab.

Nafiah (2023) membincangkan penggunaan kecerdasan buatan dalam pembelajaran bahasa
Arab dalam talian dalom penghasilan tugasan bahasa Arab melalui aplikasi Liveworksheets.
Hasil kajian menyerlahkan potensi aplikasi Liveworksheets dalam pengajaran dan pembelajaran
bahasa, menekankan kebolehcapaian praktikal, penilaian kendiri dan pelbagai bentuk soalan,
sekaligus meningkatkan penguasaan pelajar terhadap topik linguistik. Menggunakan aplikasi
Liveworksheets, pembelajaran bahasa Arab memberikan impaknya terhadap pengetahuan dan
kemahiran pelajar, motivasi dan aktiviti interaktif mereka. la boleh digunakan berterusan untuk
mempelajari bahasa Arab dalam talian sekaligus menggalakkan sikap positif  terhadap
pemerolehan bahasa kedua dan asing.

Dalam kajian Muhamad Khairul Anuar et al. (2023) membincangkan keperluan pembangunan
aplikasi kosa kata Mufradati yang dibangunkan di UiTM. Dapatan hasil kajian menunjukkan satu
penerimaan positif terhadap keperluan aplikasi tersebut. Keseluruhannya, penerimaan terhadap
keperluan aplikasi Mufradati menggambarkan ia keperluan teknologi dalam pembelajaran kosa
kata bahasa Arab. Sehubungan itu, ia menjadi penanda aras terhadap medium teknologi untuk
meningkatkan motivasi dalam pembelajaran kosa kata bahasa Arab. Perkembangan teknologi
seharusnya diberikan perhatian dalam pembangunan platfom pembelajaran kondusif khususnya
teknologi berasaskan telefon pintar yang dipelopori golongan muda. Aplikasi seperti Mufradati ini
amat sesuai untuk dikembangkan dalam institusi pengajian khususnya di UiTM.

4. Metodologi

Pendekatan yang diadaptasi dalam kajian ini ialah pendekatan kudlitatif berbentuk
kajian kes. la digunakan atas dasar faktor tujuan kajian dan sasaran kumpulan yang ingin dikaji.
Segala data kajian yang diperoleh dalam kajian ini hasil daripada soal selidik yang diadaptasi
daripada soal selidik Nurahimah dan Muhammad Nidzam (2016) dengan beberapa sedikit
pengubahsuaian. Soal selidik ini menggunakan skala Likert 5 icitu 1 = sangat tidak setuju, 2 =
tidak setuju, 3 = Neutral, 4 = setuju dan 5 = sangat setuju. Data terkumpul dibincangkan secara
deskripftif. lfem dalam soal selidik mengandungi lima (5) kategori iaitu:

Bahagian A: Demografi

Bahagian B: Penggunaan peranti telefon

Bahagian C: Capaian internet

Bahagian D: Penggunaan aplikasi mufradati

Bahagian E: Penerimaan aplikasi mufradati dalam pembelajaran

4.1 Lokasi kajian

Lokasi kajian bertempat di Universiti Teknologi Mara (UiTM) kampus Kedah. UiTM Kedah
menjadi Lokasi pilihan utama kerana pada setiap semester ia menawarkan kod kursus bahasa
Arab kepada para pelagjar.

4.2 Populasi dan Persampelan

Populasi kajian terdiri daripada 260 orang mahasiswa UiTM Kedah dari semua semester
yang mengambil subjek bahasa Arab. Saiz sampel pula terdiri daripada 155 orang mahasiswa
program ijazah sarjana muda yang mengambil kursus bahasa Arab dipilih secara rawak mudah.
Saiz sampel ini ditentukan menggunakan parameter yang digariskan oleh Krejcie & Morgan.
(1970).

4.3 Analisis Data

Kajian yang dilakukan ini melibatkan responden dalom kalangan pelajar universiti
tersebut. Data terkumpul dianalisis dan kemudian dibincangkan secara deskriptif melibatkan
peratusan, min dan kekerapan. Dapatan yang diperoleh dihuraikan berpandukan interpretasi
skor min yang diadaptasi daripada Nunnally dan Bernstein (1994).

Jadual 1
Interpretasi skor min

Skor Min Interpretasi
1.00-2.00 Rendah
2.01-3.00 Sederhana rendah
3.01 -4.00 Sederhana tinggi
4.01 - 5.00 Tinggi

Source: Nunnally dan Bernstein (1994)

5. Aplikasi Mufradati

Aplikasi Mufradati ialah satu aplikasi kosa kata Arab yang dibangunkan menjadi inisiatif
dan alternatif memenuhi keperluan pelajar UiTM Kedah dalam pembelajaran kosa kata Arab. Ini
terdiri daripada beberapa komponen seperti berikut:

5.1 Paparan Muka Hadapan Aplikasi

Aplikasi ini dimulokan dengan paparan muka hadapan. Paparan ini memerlukan
pengguna mendaftar terlebih dahulu email dan kata laluan. Seterusnya, ia akan membawa
pengguna untuk meneroka setfiap kandungan yang ada.

°
-~ &8

3

MUFRADATI

Rajah 1. Paparan Muka Hadapan

5.2 Pembinaan Kandungan Aplikasi

Paparan menu utama dalam rajah 2 mengandungi modul dimuatkan dalam aplikasi.
Skrin menu memaparkan tajuk pelajaran sebagaimana disusun dalam silibus. Pengguna boleh
memilih dan menekan bebutang tajuk pelajaran kandungan modul untuk menerokai
kandungan pelajaran.

Rajah 2. Kandungan Modul

53 Paparan Skrin Menu Kosa Kata Dan Audio Perkataan

Rajah 3 menunjukkan paparan kosa kata dalam aplikasi. Pengguna mempunyai
kebebasan memilih bebutang perkataan yang diingini dan setfiap kosa kata memaparkan
penggunaanya dalam ayat diikuti paparan audio yang boleh dimainkan oleh pengguna.
Pengguna boleh mendengar audio sebutan perkataan tersebut sambil mempraktikkannya

secara kendliri.

&

(<] P a

[

—_ e

«-D aED gl ot 3
Saya mencuci pakaian pada waktu pagi
a2

Rajah 3. Menu Kosa Kata Dan Audio Perkataan

54 Paparan Skrin Aktiviti

Skrin memaparkan aktiviti sekiranya pengguna menekan butang akfiviti. Dalam paparan
ini, dua aktiviti tertera sebagai latihan kosa kata untuk pengguna. Aktiviti satu berbentuk akfiviti
kuiz aneka pilihan manakala aktiviti dua pula berbentuk pilih jowapan yang betul

6. Dapatan dan Perbincangan

Dapatan kajian dibentangkan melalui jodual berikut berdasarkan item-item soal selidik
yang telah ditetapkan.

6.1 Demogrdfi

Jadual 2

Jantina
Jantina Bilangan Peratus (%)
Lelaki 70 45.2
Perempuan 85 54.8

Jadual 2 menunjukkan jumlah responden yang terlibat adalah sebanyak 155 orang yang terdiri
daripada 85 perempuan (54.8%) dan 70 lelaki (45.2%). Jumlah responden perempuan dalam
kajian ini lebih ramai berbanding responden lelaki.

Jadual 3

Penggunaan Peranti Telefon
ltem Bilangan  Peratus (%)
Android OS 90 58.1
iPhone Os/iOS (Apple) 65 41.9

Stafistik dalam Jadual 3 mendapati majoriti responden (n=90, 58.1%) menggunakan peranti
Android OS manakala 65 responden (41.9%) menggunakan peranti iPhone OS/iOS (Apple).
Dapat dirumuskan bahawa peranti denganAndroid OS menjadi pilihan utama pelajar UiITM.

Jadual 4

Capaian Internet
ltem Bilangan Peratus (%)
Internet (WiFi/Wireless) 105 67.7
Data internet telefon pintar 85 54.8
Internet jalur lebar (broadband) 45 29.0

Jadual 4 menunjukkan jumlah penggunaan internet dalam kalangan responden. Penggunaan
(WiFi/Wireless) menjadi pilihan utama dengan jumlah 105 responden (67.7%) diikuti penggunaan
data internet felefon pintar sebanyak 85 responden (54.8%). Penggunaan internet jalur lebar
(broadband) adalah pilihan yang sedikit dalam lingkungan 29% (45 responden).

6.2 Penggunaan Aplikasi Mufradati

Jadual 5
Penggunaan Aplikasi Mufradati

Sangat .
ltem Tidak ;'dtal.( Neutral Setuju Sangat Min
setui etuju Setuju
ju

: Susunan isi kandungan adalah 3 10 25 85 32 386
teratur. (1.9%) (6.5%) (16.1%) (54.8%) (20.6%)

5 Ayat yang digunakan mudah 2 8 20 90 35 3.96
difahami. (1.3%) (5.2%) (12.9%) (58.1%)  (22.6%)

3 Grafik digunakan adalah 5 12 30 75 33 3.77
menarik. (3.2%) (7.7%) (19.4%) (48.4%) (21.3%) ™

4 Warna digunakan adalah 4 10 22 80 39 3.90
bersesuaian. (2.6%) (6.5%) (14.2%) (51.6%) (25.2%)

5 Susunan butang yang 3 9 28 85 30 383
digunakan sesuai. (1.9%) (5.8%) (18.1%) (54.8%) (19.4%) =

. . 4 12 26 75 38

6  Font yang digunakan menarik. (2.6%) (7.7%) (16.8%) (48.4%) (24.5%) 3.84

7 Arahan dalam aplikasi ini 3 8 23 85 36 3.92
mudah diikuti. (1.9%) (5.2%) (14.8%) (54.8%) (23.2%)

8 Bahasa dalam aplikasi ini 2 7 20 90 36 397
mudah difahami. (1.3%) (4.5%) (12.9%) (58.1%) (23.2%)

9 Aplikasi ini bersifat mesra 4 8 25 85 33 3.87
pengguna. (2.6%) (5.2%) (16.1%) (54.8%) (21.3%) =

T . . 3 10 23 85 34
10 Aplikasi ini mudah dikendalikan. (1.9%) (6.5%) (14.8%) (54.8%) (21.9%) 3.88

Jadual 5 menunjukkan respon yang diberikan oleh para responden terhadap setiap item dalam
borang soal selidik. Item 1 mendapati 75.4% responden bersetuju dan sangat bersetuju bahawa
konten dan susunan isi kandungan dalam aplikasi Mufradati adalah teratur dengan min 3.86. Ini
penting kerana struktur yang teratur membantu pelajar menavigasi dan memahami maklumat
dengan lebih baik. Struktur susunan sesuatu aplikasi merupakan cerminan kepada daya upaya
untuk menarik minat pelajar bagi lebih mengakses.

ltem 2 merekodkan 81.3% responden bersetuju dan sangat bersetuju bahawa ayat dan bahasa
yang digunakan dalam aplikasi ini sangat mudah difahami dengan skor min 3.96. Penggunaan
bahasa yang jelas dan mudah menjadi salah satu kriteria penting dalam aplikasi pembelajaran
kerana ia mempengaruhi tahap kefahaman pelajar.

ltem 3 dan 4 mencatatkan skor min 3.77 dan 3.90 berkaitan grafik dan warna dalam aplikasi ini.
Sebanyak 69.7% responden bersetuju dan sangat bersetuju bahawa penggunaan grafik dalam
aplikasi ini adalah menarik dan 76.8% setuju bahawa warna yang digunakan sesuai. Pemilihan

grafik dan warna yang menarik adalah elemen yang tidak boleh diabaikan bagi memastikan
pelajar tetap bermotivasi dan tertarik untuk menggunakan aplikasi.

ltem 5 mencatatkan skor min 3.83 membabitkan aspek keserasian susunan butang. Sebanyak
74.2% responden bersetuju dan sangat bersetuju dengan keserasian susunan butang yang sesuai
dalam aplikasi ini. Item 6 memaparkan min 3.84 terhadap aspek fulisan atau font yang
digunakan. Sebanyak 48.4% dan 24.5% responden setuju dan sangat setuju dengan kesesuaian
tulisan atau font yang diadaptasikan dalam aplikasi ini. Item 7 menunjukkan skor min 3.92
terhadap aspek arahan yang direka dalam aplikasi Mufradati. Sebanyak 78.0% responden
bersetuju dan sangat bersetuju bahawa arahan yang digunakan dalam aplikasi ini jelas dan
mudah diikuti. Panduan yang mudah difahami dan jelas dalam aplikasi pembelajaran digital
dapat meningkatkan kecekapan penggunaan aplikasi tersebut.

ltem 8 merujuk kepada aspek penggunaan bahasa dalam aplikasi dengan skor min 3.97.
Sebanyak 81.3% responden bersetuju dan sangat bersetuju bahawa penggunaan bahasa
dalam aplikasi ini mudah difahami. Penggunaan bahasa yang bersesuaian dengan tahap
pelajar adalah faktor utama dalam penyampaian maklumat secara efektif. ltem ? dengan min
3.87 adalah interpretasi kepada sifat aplikasi yang mesra pengguna. Sebanyak 76.1% responden
bersetuju dan sangat bersetuju bahawa aplikasi ini bersifat mesra pengguna. Mesra pengguna
merujuk kepada kebolehgunaan aplikasi yang responsif apabila digunakan. Item 10
mencatatkan skor min 3.88 dan merujuk kepada pengendalian aplikasi Mufradati. Dapatan
menunjukkan 76.7% responden bersetuju dan sangat bersetuju bahawa aplikasi ini mudah
dikendalikan sama ada menerusi telefon pintar, komputer, atau komputer riba. Ini menjadi satu
kriteria penting dalam reka bentuk aplikasi.

Dapatan kajian ini menghuraikan penilaian dan penerimaan positif pelajar terhadap keupayaan
aplikasi Mufradati seiring dengan ciri-cirinya yang mengadaptasikan elemen-elemen teknologi.
Hal ini diperkuatkan lagi dengan pandangan Dagdeler (2023) bahawa penggunaan teknologi
mudah alih mampu meningkatkan pembelajaran kosa kata. Ini menunjukkan signifikan teknologi
terhadap pembelajaran kosa kata melalui penggunaan aplikasi mudah alih. Pandangan
tersebut turut diperkukuhkan oleh Abu al-majd dan Belton (2024) dimana pembelajaran
berkonsepkan teknologi sememangnya menunjukkan potensi besar; namun, pembelajaran kosa
kata yang tidak menggunakan teknologi turut memberikan pembelajaran yang baik. Tuntasnya,
pendekatan tfeknologi dan tanpa teknologi sesuai digabungkan bagi mencapai  hasil
pembelejaran kosa kata yang optimum.

Jadual 6
Interpretasi Skor Min Penggunaan Aplikasi Mufradati

ltem Min  Interpretasi

1 Susunan isi kandungan adalah teratur. 3.86 Sederhana tinggi
2 Ayat yang digunakan mudah difahami. 3.96 Sederhana finggi
3 Grafik digunakan menarik. 3.77 Sederhana finggi
4 Warna digunakan bersesuaian. 3.90 Sederhana finggi
5 Susunan butang yang digunakan sesuai. 3.83 Sederhana finggi
6 Font yang digunakan menarik. 3.84 Sederhana finggi
7 Arahan dalam aplikasi mudah diikufi. 3.92 Sederhana finggi
8 Bahasa dalam aplikasi mudah difahami. 3.97 Sederhana finggi
9 Aplikasi ini bersifat mesra pengguna. 3.87 Sederhana finggi
10 Aplikasi ini mudah dikendalikan. 3.88 Sederhana finggi

6.3 Penerimaan Pelajar UiTM Terhadap Aplikasi Mufradati Dalam Pembelajaran

Jadual 7
Penerimaan Pelajar Terhadap Aplikasi Mufradati

Sangat .
ltem Tidak T'dal.( Neutral Setuju Sangat Min
setui Setuju Setuju
etuju
Saya setuju aplikasi Mufradati
ST ; 5 10 30 75 35

1 dijadikan medium dalam 3.80
pembelajaran. (3.2%) (6.5%) (19.4%) (48.4%) (22.6%)

Saya yakin aplikasi Mufradati
. 7 15 25 70 38

2 membantu untuk mengulangkaiji 4.07
pembelajaran. (4.5%) (2.7%) (16.1%) (45.2%) (24.5%)

3 Saya setuju aplikasi ini mudah 3 8 20 85 39 3.96
digunakan. (1.9%)  (5.2%) (12.9%) (54.8%) (25.2%)
Saya setuju aplikasi ini dijadikan

. . 6 12 28 78 31

4 platfom interaktif dalam 3.74

pembelajaran. (3.9%) (7.7%) (18.1%) (50.3%) (20.0%)
Saya setuju aplikasi Mufradati
5 membantu dalam meningkatkan 8 25 80 38 3.83

pembelajaran kosa kata Arab. (2.6%) (5:2%]  (16.1%)  (51.6%)  (24.5%]

Jadual 7 menunjukkan tahap penerimaan pelajar terhadap penggunaan aplikasi Mufradati
dalam pembelajaran. Item 1 merekodkan min 3.80 dimana 48.4% dan 22.6% responden bersetuju
dan sangat bersetuju tentang penggunaan aplikasi Mufradati sebagai medium dalam
pembelajaran. Ini menunjukkan penerimaan baik pelajar terhadap penerapan aplikasi ini dalam
pembelajaran kosa kata Bahasa Arab. Perkara ini selaras dengan pandangan yang diutarakan
oleh Sqif et al. (2020) dan AlMarwani (2020) dimana aplikasi mudah alih semakin diterima
sebagai alat pembelagjaran dalam kalangan pelajar kerana ianya mudah diakses dan
menawarkan pelbagai kemudahan.

ltem 2 mencatatkan min tertinggi sebanyak 4.07 dengan 45.2% dan 24.5% responden setuju dan
sangat bersetuju bahawa aplikasi Mufradati membantu mereka mengulang kaji pembelajaran.
Walaupun terdapat sebahagian kecil responden yang fidak bersetuju (14.2%), majoriti
responden yakin bahawa aplikasi ini memberi manfaat. Ini sejajar dengan kenyataan Bazhenova
et al. (2022) bahawa aplikasi pembelajaran mudah alih dapat meningkatkan ingatan dan
pengulangan semula pelajar melalui pendekatan interaktif dan personifikasi pembelajaran.

ltem 3 mencatatkan skor min 3.96 dan menggambarkan persetujuan dalam kalangan
responden dimana 54.8% dan 25.2% bersetuju dan sangat bersetuju bahawa aplikasi ini mudah
digunakan. Ini membuktikan bahawa sesuatu aplikasi seharusnya bersifat mudah digunakan dan
fleksibel. Menurut Nugraheni et al. (2024), penekanan terhadap kepentingan reka bentuk mesra
pengguna untuk aplikasi pembelajaran dapat meningkatkan penglibatan pelajar dan
mengurangkan keciciran dalam penggunaan aplikasi.

ltem 4 merekodkan min 3.74 dimana 50.3% responden bersetuju dan 20.0% responden sangat
bersetuju bahawa aplikasi Mufradati boleh dijadikan platfom interaktif dalam pembelajaran.
Hanya 11.6% responden tidak bersetuju dan ini menunjukkan kebanyakan pelajar menghargai
elemen interaktif dalam aplikasi ini. Dapat dirumuskan bahawa sesuatu aplikasi boleh

dimanfaatkan dan diaplikasikan sebagai platfom pembelajaran berguna masa kini kerana ia
berkaitan dengan elemen motivasi dan minat dalam pembelajaran. al-Zarfi et al. (2024) dan
Kherazi (2024) berpendapat bahawa elemen interaktif dalam aplikasi pembelajaran amat
berkesan untuk meningkatkan motivasi pelajar dan mendorong pembelajaran kendiri, sekali gus
memperbaiki prestasi akademik.

ltem 5 dengan min 3.83 menunjukkan 51.6% dan 24.5% responden setuju dan sangat bersetuju
bahawa aplikasi Mufradati berupaya meningkatkan pembelajaran kosa kata Bahasa Arab. Ini
menunjukkan bahawa majoriti responden (76.1%) menunjukkan kesepakatan positif terhadap
keberkesanan aplikasi ini dalam memperbaiki penguasaan kosa kata Arab mereka. Sebahagian
kecil responden (7.8%) tidak bersetuju dengan kenyataan ini manakala selebihnya adalah
neutral (16.1%). Ini mencerminkan bahawa terdapat faktor-faktor lain yang mempengaruhi
pengalaman pengguna tertentu seperti latar belakang akademik, tahap penguasaan bahasa,
atau kaedah penggunaan aplikasi tersebut.

Dapatan dari soal selidik ini secara keseluruhannya menunjukkan penerimaan positif dan
sambutan yang memberangsangkan terhadap aplikasi Mufradati dalam kalangan majoriti
pelajar di UITM Kedah. Kebanyakan pelajar bersetuju bahawa aplikasi ini mudah digunakan,
membantu dalam mengulang kaji pembelajaran, sesuai dijadikan sebagai platfom interaktif
dalam pembelgjaran, dan membantu meningkatkan pembelajaran kosa kata Bahasa Arab.
Sokongan dan dorongan positif ini menyerlahkan potensi besar aplikasi Mufradati untuk terus
digunakan sebagai alat bantu pembelajaran Bahasa Arab yang efektif.

Jadual 8
Penerimaan Pelajar UiTM Terhadap Aplikasi Mufradati Dalam Pembelajaran

ltem Min Interpretasi
: Saya setuju aplikasi Mufradati dijadikan medium dalam
pembelajaran.
Saya yakin aplikasi Mufradati membantu untuk

3.80 Sederhana tinggi

2  mengulangkagiji 4.07 Tinggi
pembelajaran.
Saya setuju aplikasi ini mudah digunakan. 3.96 Sederhana tinggi

Saya setuju aplikasi ini dijadikan platfom interaktif dalam
pembelajaran.

Saya setuju aplikasi Mufradati membantu dalam
meningkatkan pembelajaran kosa kata Arab.

3.74 Sederhana tinggi

3.83 Sederhana tinggi

7. Kesimpulan

Hasil kajian mendapati penggunaan aplikasi Mufradati mendapat penerimaan baik dan
positif dalam kalangan pelajar di UITM Kedah. la boleh dijadikan sebagai platfom sampingan
dalam pengajaran dan pembelajaran Bahasa Arab dan berperanan sebagai alternatif yang
membantu penyampaian iimu dan pengetahuan dengan lebinh menarik dan fleksibel. Ini kerana
proses pembelajaran senfiasa berubah mengikut peredaran dan perkembangan semasa dan
perlu disesuaikan dengan kesesuaian zaman.

Pembelajaran kosa kata Arab merupakan satu bentuk pembelajaran yang boleh dilaksanakan
melalui variasi pendekatan yang interaktif dan efektif. Namun, penguasaan kosa kata oleh para
pelajar sememangnya tidak sunyi dari pelbagai permasalahan. Justeru, teknologi masa kini
wajar dimanfaatkan bersama dalam proses penyampaian ilmu yang bersifat pembelajaran

sepanjang hayat. Aplikasi Mufradati ini diharap dapat memberi sumbangan kepada seluruh
pelajar UITM dalam mempelajari kosa kata Bahasa Arab.

